Інтэрв’ю з Алеўтынай Іваноўскай 
Ці былі вы сябрам якой-небудзь арганізацыі да 1980 года? 
Так, я належала да ZSL, гэта была сельскагаспадарчая арганізацыя, такая сялянская партыя, мы ўздымалі пытанні, між іншым набыцця зямлі, оадзілі розныя сустрэчы, была таксама адукацыя па выкарыстанні новых метадаў у сельскай гаспадарцы, у асноўным мы займаліся пытаннямі вядзення гаспадаркі. Калі нейкія змены ў законах датычылі нас, мы абмяркоўвалі гэта на сходах, спачатку гэта быў ZSL, а потым і PSL.

Ці ведалі вы людзей, што дзейнічалі у «Салідарнасці»?
Салідарнасць у той час на нашай тэрыторыі дрэнна ўспрымалася, у іншых змінах былі актывісты гэтай арганізацыі, але не тут.

А ці дзейнічалі ў той час нейкія легальныя ці нелегальныя беларускія арганізацыі?
На той момант яны былі легальнымі да 1980 года. Поўнай назвы я не памятаю, але гаворка ішла пра культурныя аб'яднанні. Былі арганізаваны конкурсы беларускай песні, існавалі самадзейныя фальклорныя калектывы.

Як вы ацэньваеце шанцы развіцця грамадства ў «часы Герэка» ?
У вёсцы быў такі бум ... таму што пачалі будаваць школы, увялі пенсіі для фермераў. Пазыкі былі на нізкім узроўні для фермераў. Людзі пачалі інвеставаць у так званыя жылыя, жыццё палепшылася. Абшары фермерскіх гаспадарак павялічваліся.  Наколькі я памятаю, людзі тады не скардзіліся.

Ці лічылі вы страйкі на ўзбярэжжы летам 1980 абгрунтаванымі?
Увогуле, я думаю, што яны абылі абгрунтаваныя, бо людзі хацелі палепшыць сваё жыццё, таму страйкавалі. Мы пра гэта не казалі. Людзі пачалі баяцца пасля ўвядзення ваеннага стану. Некалькі дзён было так сумна, але з часам усё стала добра. У вёсцы не было такіх забаронаў, якія б абцяжарвалі жыццё. Напрыклад, тут ніхто не хадзіў пасля 10 вечара, бо не было такой патрэбы.

Апрача каменданцкага часу, яшчэ нешта было?
Нават войска стаяла пару дзён, але ў нас хутка прайшло. Тут не было каго пільнаваць, жменька старых людзей. 

А як людзі рэагавалі на страйкі, на дэфіцыт тавараў у крамах?
Усё, што было дастаўлена ў той жа дзень, адразу ж раскупалі. Людзі днямі стаялі ў чэргах, а потым увялі картачкі. Нават калі чалавек не курыў, усё адно купляў цыгарэты, тое ж самае з алкаголем, чалавек не ведаў, чаго чакаць, і, маючы грошы, усё зкупляў. Проста тое, што было ў краме, было адразу раскупалі.

Ці былі адрозненні ў стаўленні і ацэнцы сітуацыі паміж каталікамі і праваслаўнымі? 
Тут ніякіх негатыўных адносін між намі не было. Сярод нас былі каталікі і праваслаўныя. Праблем не было.

Вы ўдзельнічалі ў выбарах у 1989 годзе?
Так, я заўсёды ўдзельнічаю у выбарах.

Як вы ацэньваеце палітычныя, эканамічныя і сацыяльныя перамены пасля 1989 года?
Гэта было вялікім сюрпрызам, людзі не ведалі, што будуць выбары. Ніхто пра іх не думаў.Таго 4 чэрвеня ў нашай управее адбыліся змены, змена войта. Тут усё адбылося вельмі спакойна. Заробкі пачалі выдаваць. Я лічу, што экамачіна стала лепш, і грамадства таксама было задаволенае.

Ці ваенны стан паўплываў на ваша жыццё?
Не. Само ўвядзенне ваеннага стану было вялікім шокам. Чалавек не ведаў, ці гэта не вайна, напрыклад. Мы не ўсведамлялі, што адбываецца, але з часам стала лепей. Мы прызвычаіліся да ваеннага стану. 
 
